
Aningaasaqarnermut Nunamullu 

Namminermut Naalakkersuisoq 

Aningaasaqarnermut Akileraartarnermullu Ataatsimiititaliap tallimanngornermi 

ulloq 3. oktober 2014-imi aalajangiineranik Naalakkersuisunut ilisimatitsineq 

 

 

Great Greenland A/S-imi aningaasaatinut akiliuteqarnissaq pillugu ilassutitut 

aningaasaliinissamik qinnuteqaat. (Suliaq nr. 01.31.06/14-00675). 

 

Naalakkersuisut inassutigaat, 

- kontomi pingaarnermi 10.06.24-imi, Nunatsinni tusagassiutinut naqitanut tapiis-

sutinut tunngasumi, aningaasaliissutit 2,5 mio. koruuninik ikilineqassasut, 

- kontomi pingaarnermi 10.13.11-mi, Aktiaateqarluni ingerlatseqatigiiffinnut toq-

qaannartumik aningaasartuutinut tunngasumi, aningaasaliissutit 5,0 mio. koruu-

ninik amerlineqassasut, aamma 

- kontomi pingaarnermi 20.11.50-imi, Ingerlatsinermut sillimmatinut tunngasumi, 

aningaasaliissutit 2,5 mio. koruuninik ikilineqassasut.” 

 

Aningaasaqarnermut Akileraartarnermullu Ataatsimiititaliap oqaaseqaatai 

Suliaq pillugu ataatsimiinnermini siullermi Aningaasaqarnermut Akileraartarnermullu 

Ataatsimiititaliaq isumaqarpoq qinnuteqaat taama iluseqartillugu akuerineqarsinnaanngitsoq. 

Taamaattumillu paasinarsisitassatut ataatsimiititaliap kissaataasa Naalakkersuisumik aper-

suinermi paasinarsisinneqarnissaasa tungaannut aalajangiinissani ataatsimiititaliap kinguar-

tinniarlugu aalajangiuppaa. Ulloq 29. september 2014-imi ataatsimiititaliap Naalakkersuisut 

siulittaasuat apersorpaa. 

Inassuteqaammut uunga aningaasalersuutissanik allanik nassaarniaqqullugit Naalakkersuisut 

ataatsimiititaliamit qinnuigineqarput:  

” kontomi pingaarnermi 10.06.24-imi, Nunatsinni tusagassiutinut naqitanut tapiis-

sutinut tunngasumi, aningaasaliissutit 2,5 mio. koruuninik ikilineqassasut.” 

 

Aningaasalersuutissatut Naalakkersuisut Siulittaasuata uku taavai:  

- 750.000 kr. konto pingaarnermit 20.01.01-imit Aningaasaqarnermut Nunamullu 

Namminermut Naalakkersuisoqarfik, 

- 750.000 kr. konto pingaarnermit 20.01.04-mit Digitaliseeriinermut 

Aqutsisoqarfik, kiisalu 

- Kr. 1.000.000 konto pingaarnermit 10.01.27-mit Saammaateqatigiinnermut 

Isumalioqatigiissitaq. 

 

Ulloq:  3. oktober 2014 
J.nr.:   01.31.06/14-00675 

Tamatuma peqatigisaanik missingersuutit kukkunersiuisumit akuerisat ingerlaannartumik 

suliarineqalernissaat ataatsimiititaliamullu kingorna nassiunneqarnissaat ataatsimiititaliamit 

qinnutigineqassaaq. 

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut paasinnilluni qinnuteqaat Aningaasaqarnermut Akileraartarnermullu 

Ataatsimiititaliamit akuerineqarpoq. Missingersuutit siuliani taaneqartut kalaallisut 

danskisullu ataatsimiititaliamut nassiuteqquneqarput assilinerilu qarasaasiakkut uunga 

nassiuteqquneqarlutik: sakkak@ina.gl.  

 

Ataatsimiititaliaq sinnerlugu 

 

 

 

Jens Immanuelsen 

Aningaasaqarnermut Akileraartarnermullu Ataatsimiititaliap siulittaasua  

